
   
 
 
 
 
 
 
 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

ᖁᕕᐊᓲᑎᖃᕐᓂᖅ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ ᐱᓇᓱᐊᕈᓯᕐᒥ 
 
ᐱᒋᐊᕐᕕᖓᑕ ᐅᓪᓗᖓ:  ᐅᑐᐱᕆ 6, 2025 
ᐃᓱᓕᕝᕕᒃᓴᖓᑕ ᐅᓪᓗᖓ:  ᐅᑐᐱᕆ 11, 2025 
ᓄᓇᕗᓕᒫᒧᑦ 90 ᑎᑦᑕᑯᓗᐃᑦ         

ᓄᓇᕗᒻᒥ ᐃᓕᓐᓂᐊᕐᓂᕐᒧᑦ ᐱᓇᓱᐊᕈᓯᐅᕗᖅ! ᑖᓐᓇ ᐱᕕᒃᓴᑦᑎᐊᕙᐅᕗᖅ ᐃᓕᓴᖅᓯᔪᓐᓇᕐᓂᕐᒥᒃ ᐱᒻᒪᕆᐊᓗᖕᒥᒃ 

ᐱᓕᕆᓂᕆᔭᐅᕙᒃᑐᒥᒃ ᐃᓕᓐᓂᐊᕐᓂᓕᕆᓂᕐᒧᑦ ᐃᓅᓯᕆᔭᐅᔪᓄᑦ ᐃᓕᓐᓂᐊᖅᑎᓄᑦ ᓄᓇᕗᒻᒥᐅᓄᓪᓗ, 

ᐃᓕᓐᓂᐊᕐᓂᕐᒧᑐᐊᖑᙱᑦᑐᖅ, ᑭᓯᐊᓂᓗᑦᑕᐅᖅ ᓴᙱᒃᑎᒋᐊᖅᑎᑦᑎᓪᓗᓂ ᐃᓅᖃᑎᒌᒃᐸᖕᓂᕐᒧᑦ 

ᐊᑐᖅᑕᐅᕙᒃᑐᒥᒃ ᓄᓇᓕᖕᓂ ᑕᒫᓂᓕᒫᖅ ᐅᑭᐅᖅᑕᖅᑐᒥ ᐊᕕᒃᓯᒪᓂᕆᔭᐅᔪᒥ.  

ᑕᒪᑐᒪᓂ ᐊᕐᕌᒍᒥ ᐱᔾᔪᑕᐅᓂᐊᖅᑐᖅ − "ᐃᓕᓐᓂᐊᖅᑕ, ᐃᓚᒋᔭᐅᓂᖅ, ᐊᒻᒪ ᐃᓅᖃᑎᒌᑦᓯᐊᕐᓂᖅ" 

ᐅᕝᕙᓘᓐᓃᑦ "ᐃᓕᑦᑎᕙᓪᓕᐊᓂᖅ, ᐊᒃᑐᐊᖃᑎᒌᖕᓃᑦ, ᐊᒻᒪ ᐃᓅᖃᑎᒌᖕᓃᑦ" − ᑕᑯᒃᓴᐅᑎᑦᑎᕗᖅ 

ᐊᓯᔾᔨᖅᐸᓪᓕᐊᔪᓐᓇᖅᑐᒥᒃ ᐃᓕᑦᑎᕙᓪᓕᐊᓂᕐᒥᒃ ᑐᑭᖃᑦᑎᐊᖅᑐᓂᒃ ᑲᑎᙵᖃᑎᒌᖕᓂᒃᑯᑦ ᐃᓕᓐᓂᐊᖅᑎᓄᑦ, 

ᐃᓕᓴᐃᔨᓄᑦ, ᖃᑕᙳᑎᒌᓄᑦ, ᐃᓐᓇᕐᓄᑦ, ᓄᓇᓕᖕᓄᑦ, ᐊᒻᒪ ᓄᓇᒧᑦ. 

ᑲᑐᔾᔨᓗᑕ ᐱᓕᕆᐊᒃᓴᑎᒍᑦ, ᓄᓇᕗᑦ ᒐᕙᒪᖓ ᐊᒃᓱᕉᑎᖃᖅᐳᖅ ᐱᓕᕆᖃᑎᒌᖕᓂᕐᒥᒃ ᓴᖅᑭᑦᑎᔪᒪᓪᓗᑎᒃ 

ᐱᐅᓂᖅᓴᒥᒃ ᓯᕗᓂᒃᓴᒥᒃ ᓄᓇᕗᒻᒥᐅᓕᒫᓄᑦ, ᐃᓕᓐᓂᐊᕐᓂᖅ ᐊᖅᑯᑎᒋᔭᐅᓗᓂ ᑲᔪᓯᑎᑦᑎᓂᐊᕐᓗᓂ 

ᐱᓕᕆᖃᑎᒌᒍᓯᕐᓂᒃ ᑭᖑᕚᕇᓄᑦ ᓄᓇᓕᖕᓄᓪᓗ. ᐃᓕᓐᓂᐊᕐᕖᑦ ᓴᖅᑭᑎᑦᑎᕙᒃᐳᑦ ᐱᕕᒃᓴᓂᒃ ᑭᖑᕚᕇᓄᑦ 

ᐃᓕᑦᑎᕙᓪᓕᐊᓂᕐᒥᒃ, ᐃᓕᖅᑯᓯᑐᖃᕐᒥᒃ ᔭᒐᑎᑦᑎᑦᑕᐃᓕᒪᓂᕐᒥᒃ, ᑐᑭᓯᐅᒪᖃᑦᑕᐅᑎᓂᕐᒥᒡᓗ ᐱᔨᑦᑎᕋᕐᓂᒃᑯᑦ 

ᑲᑎᕝᕕᐅᓪᓗᑎᒃ ᐃᓂᒋᔭᐅᓪᓗᑎᒃ ᐃᓐᓇᐃᑦ, ᒪᒃᑯᒃᑐᑦ, ᐃᓕᓴᐃᔩᑦ, ᖃᑕᙳᑎᒌᓪᓗ ᑐᑭᖃᑦᑎᐊᖅᑐᓂᒃ 

ᐊᑕᖃᑦᑕᐅᑎᔪᓐᓇᖅᖢᑎᒃ. 

ᓯᕗᒧᑦ ᑕᐅᑐᒃᑎᓪᓗᑕ, ᑕᐅᑐᙳᐊᖅᑕᕗᑦ ᐃᓕᓐᓂᐊᕐᓂᓕᕆᓂᖅ ᓄᓇᕗᒻᒥ 

ᓴᙱᓂᖅᑖᖅᑎᑦᑎᕙᓪᓕᐊᖏᓐᓇᕐᓂᐊᖅᐳᖅ ᒪᒃᑯᒃᑐᓂᒃ ᐅᖃᓪᓚᒍᓐᓇᑦᑎᐊᓕᕐᓗᑎᒃ ᐃᓄᒃᑐᑦ, 

ᓇᓗᖅᑯᑎᙱᓪᓗᑎᒃ ᑭᓇᐅᓂᕐᒥᓂᒃ, ᐊᔪᙱᓐᓂᖃᑦᑎᐊᕐᓗᑎᒡᓗ ᓯᕗᓕᖅᑎᐅᔪᓐᓇᕐᓂᕐᒥᒃ ᐱᓕᕆᕝᕕᒋᔭᒥᓂᒃ, 

ᓄᓇᓕᖕᓂᒃ, ᓄᓇᕗᒻᒥᓗ ᐊᖏᓂᖅᓴᒧᑦ ᓇᖕᒥᓂᖅᓱᕈᓐᓇᕐᓂᕐᒥᒃ ᐊᔪᖅᓴᕈᓐᓃᖅᐸᓪᓕᐊᓂᕐᒥᒡᓗ.  

ᐃᓚᐅᕝᕕᒋᓂᐊᖅᐸᑎᒍᑦ ᖁᕕᐊᓱᒍᑎᖃᖅᑎᓪᓗᑕ ᐃᓕᓐᓂᐊᕐᓂᓕᕆᓂᕐᒥᒃ ᓴᙱᒃᑎᒋᐊᕈᑕᐅᔪᓐᓇᕐᓂᖓᓂᒃ 

ᓄᓇᕗᒻᒥ! 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔩᑦ 
 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  
 
ᔮᓐ ᒪ. ᒫᓐᓲ  
ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 
ᐃᓕᓐᓂᐊᕐᓂᓕᕆᔨᒃᑯᑦ 
867-975-5509  
info.edu@gov.nu.ca 

mailto:info.edu@gov.nu.ca

